MEDICINA O BOGU
uvod

Prije 14 stoljeća Allah dž.š. je spustio Kur'an i dao da bude knjiga vodilja. On je pozvao ljude da svoje živote usklade sa ovom knjigom. I sve do Sudnjeg dana Kur'an ostaje neprikosnoven vodič za sve oblasti ljudskog života i djelovanja i glavni faktor u opstanku čovječanstva.
Allah dž.š. u Kur'anu kaže:

''Sigurno je Kur'an vodič  na pravi put i daje dobre vijesti vjernicima koji dobra djela čine, njhova nagrada će biti velika''
Nespojivi stil Kur'ana i njegova mudrost su neoborivi dokaz da je Kur'an Božija riječ. Međutim, Kur'an takođe sadrži čudotvorna svojstva  koja dokazuju njegovu vezu sa Allahom dž.š. Jedno od ovih svojstava je činjenica da je većina naučnih istina, koje smo imali priliku otkriti jedino uz pomoć savremenih tehnologija 20.st., već otkrivena u Kur'anu prije 1400 god.

Naravno da Kur'an nije naučna knjiga. Međutim,  mnoge naučne činjenice su tako precizno i neposredno objašnjene u Kur'anu, a koje nisu mogle biti objašnjene u nauci bez primjene modernih tehnologija u 20.st. Ove stvari zasigurno nisu bile poznate u vrijeme objave Kur'ana i predstavljaju uvjerljiv dokaz da je Kur'an riječ Božija.
Da bismo spoznali naučnu stranu Kur'ana, potrebno je da se osvrnemo na nivo razvijenosti nauke u doba kada je Kur'an objavljen.

U 7. St. Arapsko društvo je bilo puno praznovjerja i neutemeljenih vjerovanja, to se pogotovo odnosilo na nauku. U nedostatku tehnologija s kojima bi istraživali svemir i prirodu, Arapi su vjerovali u legende koje su se prenosile s koljena na koljeno. Npr. Vjerovali su da planine podupiru nebo odozdo, vjerovali su da je Zemlja ravna i da se na oba kraja nalaze dvije velike planine. Vjerovali su da su planine stubovi koji čuvaju nebesa iznad.Međutim sva ova praznovjerja su u potpunosti eliminisana Kur'anom. U suri Al-Ra'd u 2. Ajetu rečeno je: 

''Allah je nebesa, vidite ih, bez stubova podigao, i onda svemirom zavladao, i Sunce i Mjesec potčinio, svako se kreće do roka određenog; On upravlja svim i potanko izlaže dokaze da biste se uvjerili da ćete pred Gospodara svoga stati''
Ovaj ajet je očigledno eliminisao vjerovanje da se nebo nalazi iznad zbog toga što ga planine drže.

Svi ovi dokazi imaju za cilj da ojačaju vjeru kod muslimana i da daju nevjernicima očigledne dokaze genijalnosti Islama. Sigurno je da ovo nije moglo biti djelo Muhameda a.s. nego su ovo istinske riječi Allaha Svemogućeg
''Mi ćemo im pružati dokaze Naše u prostranstvima svemirskim, a i u njima samim, dok im ne bude sasvim jasno da je Kur’an istina. A zar nije dovoljno to što je Gospodar tvoj o svemu obaviješten?''(Fussilat, 53)
Zašto u kur'anu čulo sluha ima veću prednost od čula vida
Allah Svemogući kaže:

''Ne povodi se za onim što ne znaš! I sluh, i vid, i razum, za sve to će se, zaista, odgovarati''(Al-Isra,36)

On takođe kaže i:

''Vi se niste krili zato da ne bi sluh vaš i oči vaše i kože vaše protiv vas svjedočile, već  zato što ste vjerovali da Allah neće saznati mnogo štošta što ste radili.''(Fussilat,22)

U Kur'anu se isto tako navodi:

''Reci: "Kažite vi meni, ako bi vas Allah sluha vašeg iočiju vaših lišio i srca vaša zapečatio, koji bi vam bog, osim Allaha, to vratio?" Pogledaj kako dokaze iznosimo, a oni opet glave okreću.''(Al-An'am,46)

Zapitajmo se koji su razlozi stavljanja sluha ispred vida u Kur'anu?

1- Sluh se razvija prije vida u embrionalnom stadiju i to je prvo čulo koje funkcioniše u čovjekovom životu. Funkcija čula sluha počinje kod beba odmah nakon što ga dobiju, dok suprotno tome čulo vida ne funkcioniše sve dok beba ne dođe na svijet. Drugim riječima, Allah Svemogući nam ukazuje da je čulo sluha prvo funkcionalno čulo. Recimo, ako se proizvodi uznemirujući zvuk blizu novorođene bebe, beba se uplaši i počne plakati, dok recimo ako mašemo rukom ispred bebe ona neće pokazivati nikakav osjećaj opasnosti.
2- Čulo sluha je više preferirano i superiornije od čula vida, tako recimo da čulo sluha ne prestaje s radom dok spavamo. Još od početka života, uho ima u potpunosti svoju funkciju dok drugim organima treba dan, mjesec, godina...da počnu funkcionisati. Oko treba svjetlost da može vidjeti. Zrake svjetlosti se odbijaju od predmete i šalju oku sliku. Ako je mračno, oko ne može funkcionisati dok uho može funkcionisati i danju i noću.

3- Uho je veza između čovjeka i svijeta. Kada je Allah Svemogući naredio da ljudi pećine spavaju stotinu godina, On je rekao: ''Onda Smo kaznili njihove uši dugo godina u pećini''(Al-Kahf,11)
Kad im je uho bilo van funkcije, ljudi pećine su mogli spavati stotinu godina bez uznemiravanja. Bučna dnevna kretanja suprotna od noćne tišine sprečavaju čovjeka da spava čvrsto, jer uho nikad ne spava niti gubi pažnju.

Primjećuje se da riječ sluh nadmašuje riječ vid u cijelom Kur'anu, osim u jednom slučaju, a koji se tiče Sudnjeg dana: ''A da ti je vidjeti grešnike kako će, oborenih glava pred Gospodarom svojim, reći: "Gospodaru naš, vidjeli smo i čuli smo, pa nas povrati da dobra djela činimo, mi, doista, čvrsto vjerujemo!''(As-Sagda,12)
Jedino u ovom slučaju Allah gura riječ ''vidjeti'' ispred riječi ''čuti'', kada opisuje Sudnji dan i to tako što će ti ljudi prije da budu viđeni nego što se budu čuli. A Allah zna najbolje!

Još jedna zanimljiva stvar:

Takođe je primjećeno da se riječ ''uho/sluh'' uvijek spominje u formi jednine, dok se ''oko'' spominje u formi množine. Allah dž.š. kaže(u ajetima koje sam već citirao):
''Vi se niste krili zato da ne bi sluh vaš i oči vaše i kože vaše protiv vas svjedočile, već  zato što ste vjerovali da Allah neće saznati mnogo štošta što ste radili.''(Fussilat,22)

''Reci: "Kažite vi meni, ako bi vas Allah sluha vašeg iočiju vaših lišio i srca vaša zapečatio, koji bi vam bog, osim Allaha, to vratio?" Pogledaj kako dokaze iznosimo, a oni opet glave okreću.''(Al-An'am,46)

Eh sad se postavlja pitanje, zašto je riječ ''uho/sluh'' uvijek u jednini dok je riječ ''oko'' u množini? Šta bi falilo recimo da bude ''oči i uši'' ili ''oko i uho''? Allah Svemogući, u tako preciznom izrazu, želi da nam otkrije preciznosti Kur'ana. Čulo vida se može lahko kontrolisati od strane čovjeka, recimo,  mi možemo zažmiriti kad go hoćemo i kad ne želimo nešto vidjeti, mi samo zažmirimo i to je to. Znači čovjek može zažmiriti kad nešto ne želi vidjeti, dok to isto ne može uraditi sa čulom sluha, tako da čovjek nema kontrolu o tome šta želi, a šta ne želi čuti. Drugim riječima, npr. Kad neko sjedi u sobi u kojoj deset ljudi pričaju, on će čuti sve te glasove, htio on to ili ne. Takođe čulo vida varira od čovjeka do čovjeka, neko vidi nešto, neko drugi vidi nešto drugo, a sve to zbog tih različitih varijacija vida, dok neko drugi opet zažmiri i onda ne vidi ništa. Što se tiče sluha, svi mi dijelimo isti zvuk, naravno, ako se nalazimo na istom mjestu.  Dakle oči variraju, dok sluh uvijek ostaje isti.

Otisci prstiju

Naučne činjenice:

· Otisci prstiju se formiraju u embrionalnoj fazi, tačnije u četvrtom mjesecu i prisutni su tokom cijelog života

· Otisci prstiju su forma krivih linija koje su nastale kao posljedica fuzije derma i epiderma

· Ova forma krivih linija se razlikuje kod svake osobe i ni kod koga se ne podudara

· Otisci prstiju su postala najbolja metoda za identifikaciju ljudi. 1858 god. Engleski naučnik William Herschel je otkrio da se kod svake osobe otisci prstiju razlikuju.

Allah dž.š. u Kur'anu kaže:

''1. Kunem se Danom kada Smak svijeta nastupi

2. i kunem se dušom koja sebe kori.

3. Zar čovjek misli da kosti njegove nećemo sakupiti?

4. Hoćemo, Mi možemo stvoriti jagodice prsta njegovih ponovo''(al-Qiyma, 1-4)
· Fizičari su sprovodili jednu široku anatmsku analizu otisaka prstiju ljudi različitih starosnih i nacionalnih grupa i u toj analizi otkrili su da se od postojećih materija niko nikada nije bio u stanju da napravi slične otiske u cijelom univerzumu.
· Iz prethodnog ajeta otkrivamo da se govori da će se ponovo stvoriti otiske odnosno jagodice, za sve prste, ne samo za jedan. To takođe pokazuje Allahovu moć i govori nam kako ćemo na Sudnji dan izaći sa svim elementima svoga bića, baš onakvog kakvog ga je Allah stvorio i kakvog ga je uzeo Sebi.

·  Ustvari, ne bi trebalo biti iznenađujuće to što su otisci prstiju jedan od znakova Allahova stvaranja i time se zapravo potvrđuje jedinstvenost svakog čovjeka ponaosob. Otisci prstiju takođe predstavljaju demonstraciju Allahove veličine tj. stvaranja tako kompleksnih krivih linija na tako malom prostoru, svega nekoliko kvadratnih centimetara.
· Zaš ovim moć Allaha dž.š. nije sasvim očigledna, a Allah dž.š. kaže: ''Oni sumnjaju da će pred Gospodara svoga stati, a On znanjem Svojim obuhvata sve.''(al-Fussilat,54)
Zaključak

Kur’an nije nastao kao proizvod nekog stvorenja. On je rijec Svemogućeg Allaha dž.š., Stvoritelja svega i jedini On sve zna. I sada, da li je moguce da neko stvorenje na ovome svijetu otkrije sve te znacajne cinjenice i znakove, sa takvom preciznošcu kao što je to ucinjeno u Kur'anu? Da li se to uopće moglo otkriti u to doba na tako niskom stepenu ljudskog razvoja? Čovjek tek danas uz pomoć modernih tehnologija uspjeva otkriti ono što je u Kur'anu otkriveno još prije nekoliko stoljeća. Kur'an je Allahova riječ koji sve stvara i koji zna sve, pa i anjsitnije detalje, stvaranja. Jer ko bi drugi mogao, sem Allaha da nadahne Muhameda a.s. i predoči mu na takav jezik napisane sve naučne istine? Čak iako su dobro znali arapski i služili se njime, mekkanski nevjernici su pokušali da stvore takvu verziju Kur'ana, ali ni do dana današnjeg, kao ni do Sudnjeg dana to, uz Allahovu pomoć, nikome neće poći za rukom: Reci: "Kad bi se svi ljudi i džinnovi udružili da sačine jedan ovakav Kur’an, oni, kao što je on, na bi sačinili, pa makar jedni drugima pomagali''(al-Isra',88)
''A zašto oni ne razmisle o Kur’anu? Da je on od nekog drugog, a ne od Allah, sigurno bi u njemu našli mnoge protivrječnosti.''(an-Nisa,82)

Kako vremena prolaze, Kur'an sve više otkriva čudesnu stranu porijekla prirode. Za vjernike, ovo je poruka da čvrsto drže Kur'an i da ga slijede: ''A ova Knjiga koju objavljujemo jeste blagoslovljena, zato je slijedite i grijeha se klonite da bi vam se milost ukazala,''(al-An'am,155)

A za nevjernike, to je poziv da otvore svoje umove Allahovoj riječi: ''i reci: "Istina dolazi od Gospodara vašeg, pa ko hoće – neka vjeruje, a ko hoće – neka ne vjeruje!’ Mi smo nevjernicima pripremili vatru čiji će ih dim sa svih strana obuhvatiti; ako zamole pomoć, pomoći će im se tekućinom poput rastopljene kovine koja će lica ispeći. Užasna li pića i grozna li boravišta!''

Jer kako se neko uopće može stavljati u poziciju da dovodi u pitanje vjerodostojnost Kur'ana? I kako uopće može pitati: ''Kako ja znam da je sve to istina?'' Nažalost, mi živimo u takvom vremenu u kojem više vjerujemo onome što je napisano u novinama, nego onome što je u Kur'anu napisano..

I na kraju završiću citirajući jedan ajet koji sam već do sada u svom izlaganju citirao a to je: ''Mi ćemo im pružati dokaze Naše u prostranstvima svemirskim, a i u njima samim, dok im ne bude sasvim jasno da je Kur’an istina. A zar nije dovoljno to što je Gospodar tvoj o svemu obaviješten?''(Fussilat, 53)

